
AKTIVITETI KREDITUES
ANALIZË E REZULTATEVE TË VROJTIMIT, DHJETOR 2000

Qëllimi:

Materiali i paraqitur është analizë e
rezultateve të një vrojtimi mbi aktivitetin
kreditues nga bankat e nivelit të dytë, i cili
merr një rëndësi të veçantë në kushtet e
ekonomisë shqiptare. Qëllimi i këtij vrojtimi
është vjelja e opinioneve të specialistëve të
kreditit lidhur me ecurinë aktuale të aktivitetit
kreditues si edhe me prirjet e këtij aktiviteti
për të ardhmen.  Analiza e rezultateve të
këtij vrojtimi, duke u vënë në shërbim të
Bankës së Shqipërisë, do të ndihmojë
hartimin e një programi monetar sa më
realist.

Jemi të mendimit se në këtë mënyrë do të
mundësohej një parashikim më i bazuar për
tregues të rëndësishëm makroekonomikë si
inflacioni apo shkalla e papunësisë, të lidhur
ngushtësisht me nivelet e kreditimit, dhe
përqëndrimin e tij në bazë të aktiviteteve
ekonomike.

Metodologjia:

Në kuadrin e këtij studimi, Departamenti i
Kërkimeve pranë Bankës së Shqipërisë
realizoi një vrojtim, në periudhën 11-20
dhjetor 2000. Ky vrojtim u krye mbi bazën e
një pyetësori, i cili u plotësua nëpërmjet
intervistave me punonjës të fushës së
kreditit pranë bankave të nivelit të dytë.
Duhet theksuar se gjatë këtyre intervistave u
kërkua opinioni personal i punonjësve të
kreditit dhe jo qëndrimi zyrtar i bankës.
Zgjedhja e këtij grupi për intervistim u bë për
arsye se këta punonjës konsiderohen si
personat më kompetentë dhe me njohuri më
të plota rreth problemeve, që paraqet
aktiviteti kreditues. Kështu, opinionet e tyre
duke qenë më të kualifikuarat, mundësojnë
një shkallë të lartë të dobishmërisë së
informacionit.

U vrojtuan banka të nivelit të dytë në Tiranë
dhe degë të tyre në rrethet Durrës, Elbasan
dhe Fier. Qëllimi i kësaj shtrirjeje më të gjerë
se Tirana, është studimi i aktivitetit kreditues
edhe në bazë të shpërndarjes gjeografike,

duke gjykuar se rrethet e lartpërmendura
kanë numrin më të madh të degëve apo të
agjencive bankare si edhe shkallë të lartë
aktiviteti ekonomik. Gjatë fazës së kryerjes
së vrojtimit në terren, përgjithësisht,
specialistët e Bankës së Shqipërisë gjetën
mirëkuptim dhe këmbyen mendime dhe
opinione mbi aktivitetin kreditues në tërësi
dhe probleme të tij në veçanti. U tërhoq
mendimi i 19 specialistëve dhe njëkohësisht
u synua që të realizohej kontakt me më
shumë se një specialist për bankë.  Kjo
praktikë kishte për qëllim vjeljen e një
informacioni sa më të gjerë dhe real.
Mendojmë se ky numër është i
mjaftueshëm, krahasuar me numrin e
bankave ekzistuese. Kjo është një
eksperiencë e parë, e cila do të pasohet në
të ardhmen nga vrojtime në frekuenca
kohore gjashtëmujore. Në këto vrojtime do
të ruhet, në përgjithësi, i njëjti pyetësor, në
mënyrë që të sigurohet krahasimi për të
evidentuar ndryshimet, si edhe të zbulohen
tendencat kohore për çështje të ndryshme.
Në të ardhmen, nuk përjashtohet shtimi i
pyetjeve apo i rubrikave për ato aspekte të
aktivitetit kreditues, që paraqesin interes.

Ndërtimi i pyetësorit:

Pyetësori1 që u vu në dispozicion të
specialistëve të kreditit u shoqërua me një
letër shpjeguese rreth qëllimit për të cilin u
hartua. Ai u konceptua në pesë seksione
apo rubrika. Mendojmë se kjo ndarje në
rubrika e problematikës së aktivitetit
kreditues, është në funksion të përmbushjes,
sa më të mirë, të qëllimit kryesor të hartimit
të pyetësorit dhe të realizimit të analizës së
tij. Vlen të theksohet se pyetësori është
orientuar në pyetje që kërkojnë opinione dhe
përgjigje cilësore. Një pjesë e pyetjeve është
ndërtuar në mënyrë të tillë që përgjigja të
jetë e shkallëzuar. Kjo formë, jo vetëm që
ndihmon të intervistuarit për të reflektuar
rreth përgjigjeve të tyre, por njëkohësisht,
nga eksperienca rezulton se është një
mënyrë frytdhënëse për tërheqjen e

                                                       
1 Pyetësori i plotë gjendet në aneksin e këtij materiali.

 Tabela 1. Deklarimet për interesat mesatare  vjetore sipas bankave.

opinioneve, për më tepër kur këto opinione
janë gjykime profesionale. Veç kësaj,
paraqitja e modaliteteve është shumë e
përshtatshme për të anketuarit, në procesin
e një interviste sa më reale, sepse nuk
përjashton mundësi, që ekzistojnë realisht
dhe që i intervistuari mund t’i injorojë kur ato
nuk janë të listuara. Kjo mënyrë e paraqitjes
eviton hezitimet në përgjigje si edhe
harresat, që mund të ndodhin gjatë
plotësimit të pyetësorit. Megjithëse të
intervistuarve u është kërkuar mendimi
personal, në një pjesë të pyetjeve, përgjigjet
e tyre, natyrshëm, mund të jenë ndikuar në
një masë të konsiderueshme edhe nga
strategjia e bankës përkatëse.

Analiza e rezultateve sipas rubrikave dhe
pyetjeve:

Rubrika e parë, ka karakter prezantues. Ajo
tërheq informacion për pozicionin e të
intervistuarve në departamentet e kreditit, si
edhe për eksperiencën e tyre, në bazë të
vjetërsisë në vite në këtë aktivitet. Në këtë
mënyrë, jo vetëm që realizohet një
prezantim paraprak, por edhe nënvizohet
ideja se informacioni i vjelë gëzon një
shkallë besueshmërie të kënaqshme. Përsa
i takon pozicionit në departamentet e kreditit,
nga pyetësori rezultoi se në 11  raste të
intervistuarit mbajnë pozicione drejtuese dhe
konkretisht, ato të drejtorit të departamentit,
zëvendësdrejtorit të departamentit dhe
menaxherit të degës në rastet kur

departamenti i kreditit nuk është krijuar
ende. Për grupimin e fundit u quajt e
arsyeshme vjelja e mendimit pasi, në
mungesë të një departamenti të kredisë,
menaxheri i degës është personi
drejtpërdrejt përgjegjës dhe kompetent për
aktivitetin kreditues të degës. Në 7 raste të
tjera pyetësori është plotësuar nga analistë
kredie, ndërsa në 1 rast nuk është dhënë
përgjigje për pozicionin e të intervistuarit.
Pyetja mbi eksperiencën e të intervistuarve
në fushën e kreditit ka marrë përgjigje, që
variojnë nga 2 deri në 16 vjet, ndërsa
vjetërsia mesatare rezultoi 6.5 vjet.

Duke patur parasysh historinë e shkurtër të
sistemit bankar në Shqipëri, mesatarja flet
për një eksperiencë të kënaqshme të të
intervistuarve në fushën e kreditit.

Rubrika e dytë, e cila përfshin 5 pyetje,
kërkon të tërheqë informacione sasiore dhe
cilësore rreth normave ekzistuese të interesit
për kredinë.

Pyetja 3 kërkon vlerat e normave mesatare
të interesave për kredinë gjatë vitit 2000,
duke bërë dallimin midis interesave të
kredisë në monedhë të huaj dhe asaj
vendase. Ndër të intervistuarit vetëm 12 prej
tyre iu përgjigjën kësaj pyetjeje. Le të
rendisim përgjigjet e kësaj pyetjeje për
normat e interesit të kredisë në lekë si edhe
për devijimet nga norma mesatare e kredisë
për  sistemin bankar.2

                                                       

Banka Norma mesatare e interesit Devijimet nga norma mesatare e sistemit
B 1 15 -8.8
B 2 16 -7.8
B 3 16 -7.8
B 4 16 -7.8
B 5 17 -6.8
B 6 17 -6.8
B 7 17 -6.8
B 8 18 -5.8
B 9 24 0.2
B 10 24 0.2
B 11 24 0.2
B 12 25 1.2
B 13 25.5 1.7

2 Norma mesatare e interesit mujor për kredinë, u llogarit
në bazë të të dhënave për këto norma për muajt shtator,
tetor, nëntor 2000. Ajo rezultoi 23.8 për qind.

Pyetja vijuese synon të mbledhë informacion
rreth faktorëve, që  përcaktojnë normat e
kredisë, duke cilësuar më pas faktorin më të
rëndësishëm. Të gjithë specialistët ishin të
mendimit se pjesa më e madhe e faktorëve
të paraqitur ndikon në mënyrë të
drejtpërdrejtë apo të tërthortë në përcaktimin

e normave të interesit.  Gjatë intervistës u vu
re se specialistët u përpoqën të dallonin
ndërmjet faktorëve ata më domethënësit.

Përgjigjet për këtë pyetje, e cila lejon më
shumë se një zgjedhje, paraqiten në tabelën
2.

Tabela 2. Shpërndarja e rasteve sipas faktorëve që ndikojnë në përcaktimin e normës së
interesit.
Faktori                             Numri i rasteve
Norma e interesit të depozitave 13
Fitimi që synohet të arrihet 5
Kostoja operacionale 13
Sinjalet e Bankës së Shqipërisë 7
Niveli i rrezikut 15
Norma e interesit të bankave të tjera 12
Norma e ineresit të bonove të thesarit 8

Siç evidentohet, niveli i rrezikut është faktori
më i hasur ndër faktorët, që përcaktojnë
normat e interesit. Ky faktor ndiqet nga
norma e interesit të depozitave dhe kostoja
operacionale, të cilat shfaqen me të njëjtën
shpeshtësi. Po ashtu, norma e interesit për
kredinë e ofruar nga tregu bankar luan një
rol relativisht të rëndësishëm. Norma e

interesit të bonove të thesarit si edhe sinjalet
e Bankës së Shqipërisë për normat e
interesit të kredisë, mbeten faktorët që
ndeshen më rrallë. Për efekt të një analize
më të plotë është kërkuar të identifikohet
faktori më i rëndësishëm në përcaktimin e
normës së interesit për kredinë. Rezultatet
jepen në tabelën 3.

Tabela 3. Faktorët më të rëndësishëm të identifikuar nga bankat.
Faktori më i rëndësishëm Numri i rasteve Struktura në %
Niveli i rrezikut 8 42.1
Norma e interesit të depozitave 2 10.5
Fitimi që synohet të arrihet 2 10.5
Kostoja operacionale 4 21.1
Norma e interesit të bankave të tjera 2 10.5
Norma e interesit të bonove të thesarit 1 5.3
Totali 19 100.0

Nga rastet e përgjigjura, rezulton se niveli i
rrezikut është faktori më i hasur. Rreth 42
për qind e specialistëve e kanë specifikuar
atë si faktorin më të rëndësishëm në
përcaktimin e normave të interesit për
kredinë. Edhe rezultatet e pyetjes
paraardhëse e mbështesin këtë përfundim.
Rreziku konsiderohet faktori kyç në
përcaktimin e normës së interesit për
kredinë.

Për të plotësuar kuadrin e kësaj rubrike janë
formuluar 2 pyetje që lidhen në mënyrë
logjike me njëra-tjetrën. Ndërkohë që në
njërën pyetje kërkohet opinioni i
specialistëve mbi normën e interesit të
kredisë të aplikuar nga banka përballë asaj
të tregut, në tjetrën jemi të interesuar të
mësojmë arsyet e kësaj zgjedhjeje. Tabela e
mëposhtme paraqet rezultatet e intervistave
për pyetjen 6.

Tabela 4. Shpërndarja e vlerësimeve mbi nivelin e normës së interesit.

Norma e interesit Numri i rasteve Struktura në  %
Më e lartë 1 5.2
Përfaqësuese e tregut 12 63.2
Me e ulët 3 15.8
Pa opinion 3 15.8
Totali 19 100.0

Tabela 6. Krahasimi i preferencës së bankave me shpërndarjen aktuale të kredive.
.sipas afateve.

Në shumicën e rasteve rezulton se të
intervistuarit e konsiderojnë normën e
interesit të aplikuar për kredinë nga banka si
përfaqësuese të tregut. Arsyeja e kësaj
zgjedhjeje është synimi për të ruajtur
konkurrencën në kufij të pranueshëm.

Në bankat ku niveli i normës konsiderohet
më i lartë se i tregut, arsyeja lidhet me
pranimin e një rreziku më të lartë, që banka
merr përsipër. Vendosja e një norme interesi
më të ulët justifikohet me dëshirën për të
rritur klientelën dhe për të konsoliduar
marrëdhëniet me të.

Rubrika e tretë, ka si qëllim të grumbullojë
informacion mbi llojet e kredisë sipas afatit,
monedhës, aktiviteteve ekonomike,
madhësisë së bizneseve si edhe
preferencave të bankave në procesin e
kredidhënies. Për të patur  informacion sa
më të kualifikuar u kërkuan edhe arsyet për
preferencat e dhëna.  Pyetja e parë e kësaj
rubrike kërkon informacion lidhur me afatet e
kredive që aplikon banka.  Ndër 19 të
intervistuarit, një nuk i është përgjigjur
kësaj pyetjeje. Tabela 5 jep rezultatet  e
rasteve të paraqitura në akordimin e kredive
sipas afateve:

Tabela 5. Shpërndarja e kredive të akorduara sipas afatit.
Lloji i kredisë Nr. i bankave
Afatshkurtër 15
Afatmesme 13
Afatgjatë 4

Këtu duhet të nënvizojmë faktin se, në këtë
pyetje synohet të evidentohen të gjitha llojet
e kredive që bankat akordojnë, pavarësisht
nga pesha që ato zënë në portofolet e
bankave. Nga rezultatet e tabelës, mund të
arrihet në përfundimin se kredia afatshkurtër
dhe ajo afatmesme përbëjnë pjesën më të
madhe (në numër) të portofolit të kredive,
ndërsa kredia afatgjatë lëvrohet më rrallë.

Do të theksonim faktin, se në disa prej
bankave ajo nuk akordohet pothuajse fare.

Rezultatet e kolonës (2) dhe (3) tregojnë se
ekziston e njëjta tendencë (zbritëse) si tek
kreditë e akorduara për çdo lloj, ashtu edhe
tek ato, që bankat preferojnë të akordojnë.

Treguesi i llogaritur në kolonën e fundit
tregon shkallën e mospërputhjes së
preferencës me atë që ndodh realisht. Siç
vërehet, mospërputhja më e lartë (vlera më
e vogël e raportit) ndeshet në kreditë
afatgjata.

Pyetja në vijim synon të zbulojë preferencën
e bankave në akordimin e kredive sipas
afatit3. Rezulton se në 13 raste bankat
preferojnë kredinë afatshkurtër, në 8 raste
preferojnë kredinë afatmesme dhe në 2
raste kredinë afatgjatë.

Tabela 6 përmbledh informacionin e dhënë
në pyetjet 8 dhe 9 me qëllim që të
mundësojë krahasimin midis asaj, që ndodh
realisht dhe preferencave të bankave për
kredidhënie:

Nga intervistat u mblodh informacion shtesë
lidhur me arsyet e mospërputhjes.

Preferenca e ulët e bankave për ta akorduar
kredinë afatgjatë lidhet me shkallën e lartë
të rrezikut, që i shoqëron këto kredi në
këndvështrimin e bankave. Këtë lloj kredie
bankat e akordojnë më tepër nga ç’do të
donin për arsye të kërkesës në rritje.

                                                       
3 Duhet të theksojmë se kur është zgjedhur vetëm një
lloj kredie është bërë  supozimi që ky është edhe lloji
më i preferuar i kredisë.

Nr. i bankave dhe degëve
Lloji i kredisë Sipas akordimit Sipas preferencës Krahasimi në %

Afatshkurtër 15 13 86.6
Afatmesme 13 8 61.5
Afatgjatë 4 2 50

Ndërkohë, veç identifikimit të preferencës
për llojin e kredisë, kërkohet edhe arsyeja e
kësaj preference. Në pjesën dërrmuese të
rasteve, preferenca për kredinë afashkurtër
dhe afatmesme justifikohet me:

- mundësinë që krijohet për një ndjekje sa
më operative dhe të vazhdueshme të
kredisë dhe për një kontroll më të mirë
të rrezikut;

- nevojat për likuiditet nga ana e bankës
duke siguruar qarkullim më të shpejtë;

- mundësinë për të testuar klientët, duke
qenë në kontakt të vazhdueshëm me ta;

- natyrën e burimeve (depozitave);
- kërkesën e lartë të tregut;
- synimin e bankave për të stimuluar

segmentin e tregut (biznesin) që përdor
këto kredi.

Arsyeja e parë haset më shpesh dhe
arsyet e tjera ndjekin  rendin zbritës të
ndeshjes.

Në tre raste bankat akordojnë të treja llojet e
kredive, pa paraqitur preferenca ndaj
ndonjërës.

Pyetjet 10-12, kanë të bëjnë me llojet e
monedhave në të cilat bankat akordojnë
kredi, si edhe arsyet e preferencave për to.
Qëllimi i këtij grupi pyetjesh është të
identifikojë llojin e monedhës së përdorur në
kredidhënie, si edhe të nxjerrë në pah
preferencën apo orientimin e bankave sipas
monedhave të huaja në aktivitetin kreditues.
Nga përgjigjet rezulton se të gjitha bankat
akordojnë kredi si në monedhë vendase
(ALL) ashtu edhe të huaj. Gjatë intervistimit,
specialistët e kreditit u shprehën në favor të
monedhave të huaja përkundrejt monedhës
vendase. Ky favorizim i monedhave të huaja
ka të bëjë me dy arsye kryesore:

- qëndrueshmëria relative e tyre ndaj
lekut, e konstatuar nga të gjithë të
intervistuarit;

- përbërja e kapitalit të bankave në
monedha të huaja, e konstatuar në të
gjitha bankat.

Pothuajse pjesa më e madhe e bankave,
akordojnë kredi në dollarë amerikanë (USD),
ndërkohë që monedha e dytë e huaj për to
varion nga njëra bankë në tjetrën, sipas
origjinës gjeografike të bankave.

Pjesa më e madhe e bankave preferojnë të
akordojnë kredi në jo më shumë se dy
monedha të huaja.

Për pyetjet 10 dhe 11, janë përgjigjur 17 të
intervistuar, apo 89 për qind të rasteve të
pyetura.

Arsyet e preferencës ndaj USD, siç u
deklarua në pjesën më të madhe të
pyetësorëve, dhe siç u shpjegua edhe gjatë
bashkëbisedimit në intervista janë:

-     preferenca e klientëve (5 raste);
- stabiliteti i monedhës që krijon një siguri

më të lartë si tek bankat ashtu edhe te
klientët e tyre (4 raste);

- struktura kapitalit dhe e depozitave në
monedhë të huaj, ku pjesën më të
madhe e zënë ato në USD, e cila
përbën një faktor të rëndësishëm në
orientimin e kredive drejt USD (4 raste).

Arsyet e preferencës për monedhat e tjera të
huaja, të cilat në pjesën më të madhe të
rasteve janë DM dhe GDR, sipas
shpeshtësisë së ndeshjes së tyre në
përgjigje, paraqiten si në tabelën 7.

Tabela 7. Arsyet e preferencave për llojin e monedhave.

Arsyet Numri i rasteve

1. Struktura e kapitalit të bankës 7
2. Qëndrueshmëria e monedhës 5
3. Struktura e depozitave 4
4. Preferencat e klientëve 5
5. Normat e interesit 1

Tabela 8. Renditja e aktiviteteve ekonomike në kredidhënie.

Vrojtimi tregon se arsyeja e parë, e dytë dhe
e katërt kanë frekuencën më të lartë të
përgjigjeve, sepse struktura e kapitalit të
bankës, qëndrueshmëria e monedhës,
preferencat e klientëve janë faktorë, që
përcaktojnë strukturën e kredisë në
monedhë të huaj. Struktura e depozitave
shfaqet më rrallë si arsye, megjithëse
teorikisht ky faktor është përcaktuesi kryesor
i profilit të kredisë në monedhë të huaj.
Arsyeja e pestë ka të bëjë me monedhën
europiane (EURO) e cila ofron norma të
ulëta interesi.

Në një rast të përfshirë tek arsyeja e parë, u
pohua se dhënia e kredive në monedhën, që
përbën kapitalin e bankës eviton deri diku
pozicionet e hapura në valutë dhe
rrjedhimisht ul mundësinë e abuzimeve
kryesisht me ndryshimin e kursit të
këmbimit.

Pyetjet 13 dhe 14 fokusohen në procesin e
kredidhënies sipas aktiviteteve ekonomike.
Nga bashkëbisedimi me specialistët gjatë
intervistave, u vërejt se në këto dy pyetje
përgjigjet e specialistëve janë ndikuar edhe
nga strategjia e bankave, në të cilën
nënvizohen aktivitetet, që paraqesin më
tepër interes për kredidhënie. Aktivitetet
ekonomike janë përcaktuar sipas
klasifikimeve të dhëna nga INSTAT.

Nga këto përfundime mund të themi se
tregtia dhe industria qëndrojnë pothuajse në
të njëjtat nivele (të larta) kreditimi ndërkohë
që, ndërtimi dhe shërbimet qëndrojnë në
nivele mesatare.  Transporti rezulton si një
aktivitet me nivel të ulët kreditimi.

Bujqësia klasifikohet e fundit, fakt që
korrelon edhe me tabelën pasardhëse në të
cilën hezitimi i bankave për të kredituar këtë
aktivitet  është i një shkalle të lartë.

Këto janë: industri, ndërtim, tregti, shërbime,
transport, bujqësi.  Pyetja 13 kërkon një
shkallëzim sipas peshës, që zë çdo aktivitet
në portofolin e kredisë bankare në shkallë
zbritëse. (Numri 1 i korrespondon aktivitetit
me peshë më të madhe dhe 6 atij me peshë
më të vogël.)

Formulimi i pyetjes me shkallëzim na lejon të
kryejmë dhe llogaritje për të vlerësuar nivelin
e kreditimit të këtyre aktiviteteve. Vlerësimi
konsiston në llogaritjen e një mesatareje të
ponderuar4.

Le të japim rastin e llogaritjes së kësaj
mesatareje për shërbimet, meqënëse ky
aktivitet ndeshet në shumicën e vlerave të
shkallës, konkretisht tek vlerat 1,2,3,4,51.

Nga aplikimi i formulës së mesatares për
çdo aktivitet sigurohen vlerat në bazë të të
cilave i rendisim aktivitetet në këtë mënyrë:
vlera më e ulët e mesatares i korrespondon
aktivitetit më të kredituar dhe e kundërta.

Sa më pranë numrit 1 të jetë vlera e
mesatares aq më i preferuar është aktiviteti
ekonomik, që i korrespondon kësaj
mesatareje.

Rezultatet rradhiten në tabelën 8 sipas
logjikës së mësipërme:

Ndryshe nga bujqësia, ndërtimi paraqitet i
rëndësishëm në portofolin e kredive të disa
bankave, ndërkohë që ai nuk kreditohet fare
nga disa banka të tjera.

                                                       
4 Mesatarja për çdo aktivitet del si ponderim i vlerës së
shkallës me numrin e rasteve të ndeshjes së aktivitetit
në çdo shkallë.
1 Mesatarja për shërbimet ={(1*1)+(2*2)+ (3*8)+(4*3)+
(5*1)}/(1+2+8+3+1)={46/15}=3.06

Aktiviteti Niveli mesatar i aktivitetit
Tregtia 1.68
Industria 2.00
Ndërtimi 2.80
Shërbimet 3.06
Transporti 4.38
Bujqësia 5.70

Nga krahasimi i këtyre rezultateve me
strukturën e gjendjes së kredisë në gjithë
sistemin bankar deri në muajin tetor 2000, u
vërejt se tregtia qëndron në vendin e parë si
nga vrojtimi ashtu edhe nga të dhënat, që
disponon Banka e Shqipërisë. Renditja ruhet
për të gjitha aktivitetet ekonomike, me

përjashtim të ndërtimit dhe të industrisë, të
cilët këmbejnë vendet.

Nga përpunimi i përgjigjeve të kësaj pyetjeje
konstatojmë se në aktivitetet e mëposhtme
ndeshim raste të moskreditimeve, të cilat
paraqiten në tabelën 9.

Tabela 9. Aktivitetet që nuk kreditohen nga bankat.
Aktiviteti Numri i rasteve
Ndërtim 7
Bujqësi 7
Transport 3
Shërbime 1

Pyetja 14 konsiston në dhënien e arsyes,
kryesisht, për aktivitetin e vendosur në
nivelin e parë të shkallëzimit. Në këtë nivel
janë përqëndruar tregtia, industria dhe

ndërtimi dhe vetëm në një rast shërbimet.
Në tabelën 10 janë paraqitur arsyet sipas
rasteve dhe aktiviteteve të zgjedhura.

Tabela 10. Shpërndarja e aktiviteteve ekonomike sipas arsyeve të preferencës për
kredidhënie.

Arsyet e dhëna nga specialistët sidomos
katër të parat, siç pritej, janë logjike. Ato
lidhen në mënyrë të natyrshme edhe me
aktivitetet e preferuara nga bankat.

Pyetjet 15 dhe 16 kanë të bëjnë me
përqëndrimin e kredidhënies në bazë të
madhësisë së bizneseve dhe me arsyet për
këto zgjedhje. Edhe në pyetjen 15 është
ndjekur logjika e shkallëzimit të nivelit të

kredidhënies sipas madhësisë së bizneseve.
Duke zbatuar mesataren e ponderuar është
llogaritur pesha, që zë secili nga llojet e
bizneseve në portofolin e kredive të
bankave. Rezultatet e renditura janë si në
tabelën 11.  Mesatarja më e ulët i përket
biznesit, që kreditohet më shumë  nga
bankat dhe e kundërta.  Në katër raste të
përgjigjura u konstatua se bankat nuk
kreditojnë biznesin e madh.

Tabela 11. Renditja e bizneseve sipas madhësisë në kredidhënie.
Madhësia e biznesit Niveli mesatar

Biznes i mesëm 1.64
Biznes i madh 1.92
Biznes i vogël 2.05

Nr. Arsyeja Rastet Aktivitetet
1 Nivel minimal i rrezikut 8 Tregti 4; Industri 2; Ndërtim 2
2 Aktivitet në rritje 7 Tregti 4; Industri 3
3 Mundësi më e lartë për monitorim të kredisë 4 Tregti 2; Industri 1; Ndërtim 1
4 Kërkesë e lartë dhe e argumentuar 3 Tregti 3
5 Mundësi e lartë likuiditeti 3 Tregti 3
6 Kthyeshmëri e lartë 2 Ndërtim 2
7 Mundësi për kombinime të shërbimeve bankare 1 Industri 1
8 Inkurajim i prodhimit vendas 1 Industri 1
9 Fushë me mundësi të larta investimesh 1 Shërbime 1
10 Aktivitete të preferuara në strategjitë e bankave Të gjitha Tregti tek të gjitha bankat

Nga këto rezultate dhe nga opinionet e
shprehura gjatë intervistave, biznesi i
mesëm zë një vend të rëndësishëm në
synimet e bankave për kredidhënie. Ai
pasohet nga biznesi i madh dhe i vogël, të
cilët gjenden pothuajse në të njëjtat nivele.

Një ide më të qartë rreth preferencës së
bankave për kreditimin e bizneseve sipas
madhësisë e jep grafiku i mëposhtëm në të
cilin paraqitet shpërndarja e këtyre
preferencave në shkallën zbritëse 1-3.

Grafiku na lejon të bëjmë krahasime si midis
bizneseve (brenda çdo shkalle), ashtu edhe
brenda biznesit përgjatë shkallëzimit.

Nga krahasimi midis bizneseve (brenda çdo
shkalle) del se:
- në shkallën e parë (preferencë e lartë)

haset me dendur biznesi i vogël i pasuar
nga i mesmi, gjë që do të thotë se
biznesi i vogël është më i preferuari. Në
këtë grup haset edhe biznesi i madh,
por masa absolute e preferencës së
bankave për të është më e ulët se sa
për dy bizneset e tjera;

- në shkallën e dytë (preferencë
mesatare) vihet re një mbizotërim i
preferencës për biznesin e mesëm,
ndërkohë që biznesi i vogël zë 6 herë
më pak vend se i mesmi dhe dy herë më
pak se i madhi;

- në shkallën e tretë (preferencë e ulët)
biznesi i mesëm nuk figuron fare
ndërkohë që biznesi i vogël haset dy
herë më shpesh se biznesi i madh.

Analiza e mësipërme hedh dritë mbi një lloj
segmentimi të tregut të kredisë:
një numër bankash shprehin preferencë të
lartë për biznesin e vogël, ndërsa një numër

po aq i konsiderueshëm, e vendosin këtë
biznes në shkallën më të ulët të preferencës
së tyre.

Krahasimi brenda bizneseve justifikon vlerat
mesatare të llogaritura si edhe rradhitjen e
kryer në tabelën paraardhëse.
- Pavarësisht se në analizën e mësipërme

rezulton se biznesi i vogël haset më
dendur nga të tjerët në shkallën 1 të
preferencës, ai nuk arrin vlerën
minimale të mesatares, sepse në një
masë më të lartë ai haset në shkallën
me preferencë më të ulët.

- Prirja e bankave drejt kreditimit të lartë
të biznesit të mesëm rrjedh nga
pozicionimi, që i kanë bërë ato këtij lloj
biznesi kryesisht në shkallën e parë dhe
më pak në të dytën e preferencës,
ndërkohë që në pozicionin e tretë ai nuk
haset fare.

- Biznesi i madh ndjek një shpërndarje
pothuajse të njëtrajtshme në të cilën
vlera më e lartë arrihet në shkallën e
parë.  Kjo justifikon pozicionin e tij
mesatar në preferencë.

Mendojmë, se duhet të tërhiqet vëmendja
mbi faktin, që në katër raste biznesi i madh

 Grafiku 1. Shpërndarja e bizneseve sipas shkallës së       
preferencës

Tabela 13. Kombinim i pyetjes 16 me pyetjen 15.

nuk preferohet fare nga bankat për
kredidhënie, ndërkohë që në katër raste të
tjera  preferenca për të është e ulët.

Arsyet, që kërkohen në pyetjen 16 janë
renditur më poshtë sipas shpeshtësisë me të
cilën janë hasur në përgjigje.

Tabela 12. Arsyet për preferencën e bizneseve sipas madhësisë.
Arsyeja                                                                                          Rastet
1. Lloje të bizneseve të preferuara në strategjitë e bankave 6 raste
( synohet rritje e numrit të bizneseve, rritje e konkurrencës,
rritje e nivelit të punësimit)

2. Rrezik i ulët 4 raste

3. Kërkesë e lartë 4 raste

4. Potencial i ofruar nga një biznes në rritje
(lidhet me fitime më të larta)                           4 raste

5. Diversifikim i portofolit 1 rast

6. Nevojat komplekse për shërbime bankare 1 rast

7. Biznese të konsoliduara (rrezik i ulët)              1 rast

Siç shihet nga renditja e mësipërme, politika
e kreditimit influencohet, në një shkallë të
lartë, nga strategjia e bankës si edhe nga
nevoja për të shmangur, në maksimum,
rreziqet që shoqërojnë kreditë.

Kjo mangësi vërehet tek bankat, që
aktualisht nuk akordojnë kredi. Duke iu
përmbajtur rezultateve të tabelës shihet
se arsyeja e parë  lidhet vetëm me
biznesin e vogël dhe të mesëm. Arsyeja
e dytë lidhet me zgjedhjen që është
bërë për biznesin e madh, i cili nga një
pjesë e të intervistuarve konsiderohet si
biznesi, që paraqet më pak rrezik në
aktivitetin kredidhënës.

Interes paraqet kombinimi i listës së arsyeve
të sipërpërmendura me preferencën e llojit
të biznesit sipas madhësisë (pyetja 15)2:

Pyetja 17 është një pyetje sasiore, që synon
të paraqesë nivelin e realizimit të kredisë
përballë nivelit të parashikuar në
planbizneset e bankave për vitin 2000.

                                                       
2 Tabela e kombinimeve mund të ketë mospërputhje si
në shifrat sipas rasteve ashtu edhe në total me serinë e
arsyeve, sepse nga vetë ndërtimi i pyetësorit, të
intervistuarit patën mundësinë të japin arsyet jo vetëm
për preferencën e parë, por edhe për të dytën.

Arsyeja Biznesi i vogël Biznesi i mesëm Biznesi i madh

1. Strategjia e bankës 6 6

2. Rrezik i ulët 1 4

3. Kërkesa 2 2

4. Biznes në rritje 1 2 1

5. Diversifikim portofoli 1 1

6. Shërbime bankare 1

7. Biznese të konsoliduara 1

Në 5 raste ose 26 për qind e bankave, nuk
kanë akorduar kredi gjatë vitit të fundit.

Në këtë grup bëjnë pjesë bankat, të cilave u
është ndaluar dhënia e kredisë si edhe

degët e sapohapura në Tiranë dhe në
rrethe.

Realizimi i kredisë gjatë këtij viti paraqitet si
në tabelën 14.

Tabela 14. Niveli i realizimit të kredisë.
Realizimi i kredisë Numri i rasteve Struktura (në %)
0% 5 26.3
0-50% 1 5.2
50-100% 3 15.8
100% 4 21.1
100-150% 6 31.6
Totali 19 100.0

Siç shihet nga tabela, pjesën më të madhe e
përbëjnë bankat, që e kanë realizuar kredinë
mbi 100 për qind ndërkohë që në vend të
dytë rradhiten bankat, që nuk kanë akorduar
fare kredi gjatë vitit 2000.

Në tabelën 15 bëhet një krahasim i këtij
treguesi me atë që është nxjerrë nga studimi

“Sistemi Bankar Shqiptar” për vitin 1999. Për
të realizuar krahasueshmërinë e rezultateve
është bërë një rigrupim i të dhënave të
tabelës paraardhëse. Në kategorinë 100-
150 për qind, janë përfshirë edhe bankat, që
kanë deklaruar se e kanë realizuar
parashikimin në nivelin 100 për qind.

Tabela 15. Ecuria e realizimit të kredisë.
Realizimi i kredisë Viti 1999 (në %) Viti 2000 (në %)
0% 33 26
0-50% 17 5
50-100% 17 16
100-150% 33 53

Nga krahasimi vërehet se ka ardhur duke u
ulur pesha e bankave, që nuk arkordojnë
kredi. Mendojmë se kjo mund t’i atribuohet
fillimit të aktivitetit kreditues të bankave apo
të degëve të reja. Vërehet një ulje e
ndjeshme e peshës specifike të bankave, që
kanë realizuar kredinë deri në masën 50 për
qind të parashikimit. Vlen të theksohet fakti
se bankat me realizim 100-150 për qind,
përbëjnë më shumë se gjysmën e bankave
të analizuara gjatë vrojtimit të bërë në
dhjetor 2000.

Krahasuar me peshën që zënë këto banka
në vrojtimin e vitit 1999, vërehet një rritje
prej rreth 60 për qind. Kjo ka bërë që
realizimi mesatar i kredisë për të gjithë
sistemin bankar të lëvizë nga 60 për qind
për vitin 1999, në 80 për qind në vitin 20003.
Më poshtë jepet paraqitja grafike e tabelës
krahasuese.

                                                       
3 Mesataret u llogaritën nëpërmjet aplikimit të
mesatares së ponderuar të meseve të grupeve me
peshat përkatëse për çdo vit.

Në vijim po rendisim arsyet, që lidhen me
devijimet nga niveli i parashikuar i kredisë.

Arsyet që lidhen me realizimet dhe tejkalimet
janë:
- zgjerimi i tregut;
- kërkesa e lartë;
- puna serioze e analistëve të kredisë

pranë bankave;
- rritja e fleksibilitetit të procedurave në

kredidhënie.

Do të theksonim faktin se mungesat e
theksuara në energji elektrike kanë penguar
aktivitetin e bankave, të cilat në kushte
normale, do të arrinin shifra më të larta
realizimesh apo tejkalimesh.

Arsyet, që lidhet me realizimin deri në nivelin
50 për qind janë:
-    banka është në fazën e konsolidimit;
-    projektet e  paraqitura nga bizneset janë
joserioze.

Arsyeja kryesore, që lidhet me realizimet në
nivelet nga 50-100% është kriza energjitike.
Me këtë fenomen ndeshen kryesisht bankat

në rrethe, sepse problemet nga mungesat e
theksuara në energji elektrike, janë ndier
fillimisht në rrethe. Gjatë intervistave, doli se
mungesat në rrjet, kanë pothuaj paralizuar
aktivitetin prodhues të një pjese të mirë të
bizneseve. Për pasojë, këto të fundit janë
vënë në vështirësi për të shlyer rregullisht
kreditë e marra.

Duhet nënvizuar fakti se një pjesë e
konsiderueshme e të intervistuarve nuk kanë
dhënë arsyet e devijimeve.

Pyetja 19 është një pyetje, që kërkon
opinionin e specialistëve të kredisë mbi
nivelin e rrezikut të kredisë në Shqipëri.
Specialistëve u është kërkuar të zgjedhin
njërën nga 6 alternativat e dhëna. Për nga
vetë natyra e saj, kjo është një pyetje
delikate. Prandaj, në disa raste, përgjigjet
mund të jenë ndikuar edhe nga procedurat,
që ndjekin bankat në kredidhënie. Kështu,
sipas disa specialistëve, procedurat strikte
ndihmojnë në përzgjedhjen e klientëve dhe,
për rrjedhim, në reduktimin e rrezikut. Pra,
në disa raste, përgjigjet tentojnë drejt
niveleve më të ulëta të rrezikut se sa ai real.
Tabela 16 paraqet rezultatet e vrojtimit sipas
kategorive të rrezikut:

Tabela 16. Vlerësimi i rrezikut të kredidhënies.
Niveli i rrezikut Numri  i rasteve Struktura në %
Shumë i lartë 2 11.1
I lartë 10 55.6
Mesatar 5 27.7
I ulët 1 5.6
Shumë i ulët 0 0.0
Nuk ekziston 0 0.0
Totali 18* 100.0

* Një rast nuk ka përgjigje.

Grafiku 2. Realizimi i kredisë në %

Është shqetësues fakti, që pjesa dërrmuese
e të intervistuarve janë shprehur për një
nivel të lartë të rrezikut në Shqipëri. Ky
opinion është shprehur nga rreth 60 për qind
e specialistëve. Ndërkohë që, vetëm në një
rast shprehet opinioni se niveli i rrezikut
është i ulët. Kjo bën që shpërndarja e
përgjigjeve të paraqesë një asimetri të fortë.

Pra, nga vrojtimi konkludohet se niveli i
rrezikut për kredinë luhatet në kufijtë
mesatar - i lartë. Sipas specialistëve më me
përvojë, aktualisht, rreziku në Shqipëri
megjithëse në nivele të larta, krahasuar me
periudhën 91-94, ka ardhur duke u ulur.

Arsyet e zgjedhjes për pyetjen 19 janë
rradhitur më poshtë sipas kategorive të
rrezikut.

Niveli shumë i lartë i rrezikut lidhet me
mungesën e kuadrit ligjor dhe me situatën e
paqëndrueshme ekonomike dhe politike të
vendit. 11 për qind e të intervistuarve
shprehen për këtë nivel rreziku.

Niveli i lartë i rrezikut lidhet me arsyet e
poshtëshënuara:
- situata e paqëndrueshme ekonomike

dhe politike;
- mungesat në kuadrin ligjor dhe/ose

moszbatimi i sanksioneve mbi
kolateralin;

- ekzistenca e konkurrencës jo të
ndershme, e kontrabandës dhe e
korrupsionit;

- informacionet rreth kredive të pashlyera
në tregun bankar.

Për nivelin mesatar të rrezikut janë shprehur
rreth 28 për qind e rasteve të intervistuara.

Nivelin mesatar të  rrezikut e favorizojnë:
- njohja e klientelës së bankës (me

klientët përsëritës);
- tregu i favorshëm për biznes;
- rritja e shkëmbimit të informacionit në

mjedisin ndërbankar.

Ndërkohë që në disfavor të këtij niveli
mbetet mungesa e historisë së borxhit nga
ana e bizneseve, që zhvillojnë aktivitetin e
tyre në Shqipëri si edhe mungesa e kulturës
bankare te klientët.

Për nivelin e ulët të rrezikut, i cili ndeshet
vetëm në një rast, është dhënë si arsye
procedura strikte në përzgjedhjen e klientit.

Në katër raste nuk janë dhënë arsye për
zgjedhjen e bërë.

Paqëndrueshmëria politiko-ekonomike, si
arsye e ndeshur në shumicën e rasteve,
mbetet faktori themelor,  që kushtëzon
nivelet e larta të rrezikut.

Rubrika e katërt, lidhet me tërheqjen e
opinioneve të specialistëve të kreditit për
problemet, që paraqesin bizneset gjatë
procesit të akordimit të kredive.

Pyetja 21 ka të bëjë me një renditje të
problemeve (mangësive) që bizneset
paraqesin gjatë procesit të analizës të
kredisë dhe që specialistët i konsiderojnë si
më thelbësoret. Tabela 17 paraqet, sipas
rëndësisë, problemet e identifikuara nga
specialistët. Niveli mesatar është llogaritur
sipas metodikës së përdorur edhe më lart. Ai
më i ulëti i korrespondon problemit me
peshë më të  madhe dhe e kundërta.

Tabela 17. Renditja e problemeve që identifikojnë bankat gjatë kredidhënies për bizneset.
Problemi Niveli mesatar në shkallëzim
Mungesa e traditës 2.2
Paraqitje e bilanceve joreale 2.5
Argumente të pamjaftueshme 3.4
Mangësi në planet e biznesit 3.5
Mosnjohje e plotë e kërkesave 3.9
Mosnjohje e legjislacionit 4.1
Të tjera 5.7



13

Rradhitja e mësipërme tregon se problemet
më të mëdha në mjedisin e biznesit në
kredimarrje konsistojnë, në mungesën e
traditës dhe në prirjen për të paraqitur
bilance joreale. Mungesa e traditës dhe e
ndershmërisë së bizneseve, të cilat ndikojnë
në nivele të larta rreziku, siç është parë
edhe në pyetjet 19 dhe 20, çojnë në hezitim
të bankave për akordimin e kredive. Ashtu
siç ka dalë nga analiza e vrojtimit mbi
sistemin bankar shqiptar, mungesa e
traditës në marrëdhëniet bankë-klient mbetet
akoma një ndër problemet më me peshë.

Në nivele mesatare të shkallëzimit
qëndrojnë: argumente të pamjaftueshme
nga ana e bizneseve si edhe mangësi në
planet e bizneseve.

Nga intervistat rezultoi se bankat e nivelit të
dytë si edhe Banka e Shqipërisë kanë bërë
një punë të kënaqshme drejt informimit të
mjedisit të biznesit shqiptar me kërkesat, që
lidhen me kredidhënien.

Ndër problemet e tjera, për të cilat është
kërkuar specifikim, ka rezultuar:
- moszbatimi i legjislacionit;
- mungesë e aftësive administruese dhe

drejtuese tek bizneset.

Për më tepër, këto dy probleme janë
konsideruar të rëndësishme në rradhitje.
Pyetja 22 kërkon një opinion për mendimin e
shfaqur nga bizneset se “Bankat nuk japin
sa duhet kredi për bizneset”.

Nga  analiza rezulton se dëshira e
specialistëve për të mbështetur me kredi
bizneset, nuk mungon. Në afro 80 për qind
të rasteve, ata shprehen fuqimisht kundër
mendimit që qarkullon në mjedisin e
biznesit, se ky i fundit nuk mbështetet me
kredi nga bankat. 16 për qind e të

intervistuarve nuk shprehin ndonjë opinion,
ndërkohë që në favor të kësaj ideje
shprehen 5 për qind e të intervistuarve.

Pyetjet 23 dhe 24 kanë si synim të njohin
nga afër opinionin e specialistëve rreth
tregut joformal të kreditit.

Pyetja e parë e këtij grupimi u kërkon
specialistëve të shprehen nëse kanë dijeni
rreth ekzistencës së tregut joformal të
kreditit.

Rezultatet e përgjigjeve të marra prej tyre
tregojnë se 67 për qind e të intervistuarve
kanë dijeni rreth tregut joformal të kreditit,
16.6 për qind e tyre nuk kanë dijeni dhe po
aq nuk shprehin opinion. Pjesa e atyre që
përgjigjen se janë në dijeni të ekzistencës së
tij, shprehen se në këtë treg,  aplikohen
kryesisht norma interesi më të larta se ato të
bankave,  dhe se paralelisht ky treg, i
paraqet konkurrencë aktivitetit kreditues
bankar.

Arsyet e ekzistencës së këtij tregu ata i
fokusojnë në mungesën e procedurave
burokratike (të cilat aplikohen në banka) dhe
në gamën e gjerë të valutave të ofruara.

Ndërkohë që për shkak të mungesës së
aspektit ligjor dhe të pamundësisë për të
ruajtur konfidencialitetin,  klientët ndodhen
përballë një rreziku më të lartë.

Rubrika e fundit, synon të mbledhë
opinione rreth të ardhmes së afërt të
procesit kreditues.

Ajo përbëhet nga katër pyetje, ndër të cilat,
pyetja e parë kërkon mendimin e
specialistëve lidhur me  dy aktivitetet
ekonomike, që ata i konsiderojnë si më
fitimprurëse për të ardhmen.

Tabela 18. Preferencat për kredidhënie sipas aktiviteteve ekonomike në të ardhmen.
Aktiviteti Rastet Struktura në %
Industri 13 36.1
Ndërtim 11 30.6
Tregti 6 16.7
Shërbime 2 5.5
Transport 1 2.8
Bujqësi 3 8.3
Totali 36* 100.0

* Një rast nuk është përgjigjur.

Industria dhe ndërtimi konsiderohen si dy
aktivitetet më fitimprurëse për të ardhmen,
ndërkohë që transporti , megjithë nevojat e
mëdha që ka, shihet si një aktivitetet
jofitimprurës. Bujqësia, gjithashtu, mbetet në
nivele të ulëta të preferencës për kreditim,
megjithëse është aktiviteti ekonomik, që
kontribuon më shumë në PBB.

Nga krahasimi i preferencave të
specialistëve me strukturën aktuale të
kredidhënies sipas aktiviteteve ekonomike,
shihet se tregtia, në të ardhmen e afërt, ka
të ngjarë të mos konsiderohet si një ndër
aktivitetet më fitimprurëse.

Specialistët janë të mendimit se ky aktivitet
do t’ia lërë vendin industrisë së ndjekur nga
ndërtimi. Mendimi mbizotërues i
specialistëve është se tregtia, e cila
konsiderohet si një ndër aktivitetet më të
kredituara deri më sot, nuk mund të sigurojë
një rrjedhje të vazhdueshme dhe të
qëndrueshme të ardhurash në kuadrin e
ekonomisë së vendit. Rritja ekonomike
shihet e lidhur me investimet në fusha të tilla
si industria dhe ndërtimi.

Pyetja 26 kërkon të dijë se si do të
ndryshojë, sipas mendimit të specialistëve,
niveli i kreditimit nga bankat. Është optimist
fakti që në 15 raste ose 83.3 për qind e të
anketuarve shprehen se ky nivel do të jetë
më i lartë, ndërkohë që 4 raste ose 16.7 për

qind e të intervistuarve nuk shprehin ndonjë
opinion.

Në pyetjet 27 dhe 28, rreth ndryshimit të
normave të interesit, 11 nga të intervistuarit
ose 65 për qind e tyre shprehin, në
shumicën e rasteve, pamundësinë për të
parashikuar lëvizjen e normave të interesit,
të cilat i shohin të ndikuara nga tregu.

Katër nga të intervistuarit (23.5 për qind) u
shprehën se normat do të ulen ndërsa 2 prej
tyre apo 12 për qind mendojnë se normat e
interesit për kredinë do të mbeten të
pandryshuara.

Arsyet për uljen e normave të interesit për
kredinë janë:
-rritja e konkurrencës midis bankave të
nivelit të dytë;
-ulja e rrezikut si rrjedhojë e vendosjes së
stabilitetit politik dhe ekonomik;
-politika e Bankës së Shqipërisë lidhur me
uljen e interesave mbi depozitat;
-rritja e shkallës së formalizimit të bizneseve;
-rënia e inflacionit.

Në dy rastet kur është shprehur mendimi se
norma e interesit për kredinë do të mbetet e
pandryshuar, arsyeja për këtë opinion lidhet
kryesisht me qëndrueshmërinë e monedhës
bazë (monedhës që përbën kapitalin apo
depozitat pranë bankës) gjë, që nënkupton
stabilitet në të ardhmen e afërt.

KONKLUZIONE

Analiza e rezultateve të këtij vrojtimi të parë
çon në konkluzionet e mëposhtme:

§ Rreziku  konsiderohet faktor kyç në:
- përcaktimin e normës së interesit për

kredinë;
- akordimin e kredive sipas maturimit;
- akordimin e kredive sipas madhësisë së

bizneseve;
- akordimin e kredive sipas llojit të

monedhave;
- akordimin e kredive sipas aktiviteteve

ekonomike.

§ Rreziku i kredisë konsiderohet të jetë në
kufijtë mesatarë – të lartë dhe lidhet
kryesisht me situatën e paqëndrueshme
politiko-ekonomike.

§ Pesha e faktorëve të tjerë (veç rrezikut),
të rëndësishëm në vendosjen e normës
së interesit për kredinë, mbi të cilët
është hedhur dritë edhe në pyetësor,
mund të përcaktohet më saktë nga një
studim i veçantë, pranë autoriteteve
vendimmarrëse në banka.

§ Norma e interesit për kredinë
është,përgjithësisht, përfaqësuese e
tregut, megjithatë ajo shfaq tendencë
për të arritur në nivele më të ulëta.

§ Kredia afatshkurtër dhe ajo afatmesme
janë më të preferuarat, sepse ato
mundësojnë një ndjekje operative dhe të
vazhdueshme dhe mbartin një rrezik më
të vogël.

§ Ndaj kredisë afatgjatë, bankat janë
shumë të rezervuara, për shkak të
rrezikut të lartë që lidhet me mungesën
e përgjithshme të stabilitetit.

§ Të gjitha bankat akordojnë kredi si në
monedhë vendase, ashtu edhe të huaj.

§ Preferenca e bankave (dhe e
specialistëve) për monedhat e huaja
lidhet me:

- qëndrueshmërinë  relative të tyre ndaj
lekut (kryesisht për USD dhe më pas
DEM  dhe DHR);

-  përbërjen e kapitalit dhe të depozitave të
bankave në monedha të huaja;
-  preferencën e klientëve.

§ Aktivitetet më të kredituara janë tregtia,
industria dhe deri diku ndërtimi,
ndërkohë që transporti dhe bujqësia
rradhiten të fundit.

Për më tepër, bujqësia në një numër të
konsiderueshëm rastesh nuk
kreditohet fare. Ky përfundim hedh dritë
mbi dy probleme, që kërkojnë zgjidhje:

- së pari, faktin që industria bankare
ndoshta nuk gjendet pranë fermerëve;

- së dyti, faktin që forma e organizimit të
këtij aktiviteti mund të jetë e
papërshtatshme.

§ Arsyet e preferencës për tregtinë,
industrinë dhe deri diku për ndërtimin si
aktivitete të preferuara për kreditim janë:

- niveli minimal i rrezikut që paraqesin
këto aktivitete;

- rritja që i karakterizon ato.

§ Politika e kreditimit në bazë të
madhësisë së bizneseve, influencohet
në një shkallë të lartë, nga strategjia e
bankës si edhe nga nevoja për të
shmangur në maksimum rreziqet, që
shoqërojnë kreditë.

- Biznesi i mesëm, i cili paraqet kërkesat
më të larta për kredi, zotëron edhe
peshën më të madhe në portofolin e
kredive bankare pëkundrejt biznesit të
vogël dhe atij të madh.

- Biznesi i madh, preferohet të kreditohet
nga një pjesë e bankave për shkak  të
nivelit të ulët të rrezikut, ndërsa një
pjesë e bankave nuk e kreditojnë fare
këtë lloj biznesi.

§ Pesha e bankave, që nuk akordojnë
kredi është ulur në krahasim me vitin
1999.

§ Realizimi mesatar i kredisë  është rritur
në një masë të konsiderueshme, në
krahasim me vitin 1999.

§ Mungesat e theksuara të energjisë
elektrike janë bërë pengesë serioze në
arritjen e niveleve më të larta të
realizimeve të kredisë.

§ Mungesa e traditës në marrëdhëniet
bankë-klient dhe prirja e bizneseve për
të paraqitur bilance joreale, sjellin nivele
të larta rreziku dhe për pasojë, çojnë në
hezitim të bankave për akordimin e
kredive.

§ Specialistët shprehen fuqimisht kundër
mendimit, që qarkullon në mjedisin e
biznesit se ky i fundit nuk mbështetet sa
duhet me kredi nga sistemi bankar.

§ Tregu joformal i kredisë vlerësohet i
pranishëm dhe përbën një konkurrent të
fortë për aktivitetin kreditues bankar.

§ Industria dhe ndërtimi konsiderohen si
dy aktivitetet më fitimprurëse për të
ardhmen, ndërkohë që transporti,
megjithë nevojat e mëdha që ka, shihet
si një aktivitetet jofitimprurës.

§ Bujqësia, gjithashtu, mbetet në nivele të
ulëta të preferencës për kreditim në të
ardhmen, megjithëse është aktiviteti
ekonomik, që kontribuon më shumë në
PBB.

§ Tregtia, në të ardhmen e afërt, ka të
ngjarë të mos konsiderohet si një ndër
aktivitetet më fitimprurëse. Mbizotëron
mendimi se ky aktivitet do t’ia lërë
vendin industrisë së ndjekur nga
ndërtimi.

§ Në sistemin bankar do të synohet ulja e
normave të interesit për kredinë si
rezultat i rritjes së konkurrencës në këtë
mjedis.

Përgatiti : 

Evelina Çeliku

Diana Shtylla

Departamenti i Kërkimeve

Nr. i pyetësorit: !__!__!_____!

OPINONE RRETH AKTIVITETIT KREDITUES BANKAROPINONE RRETH AKTIVITETIT KREDITUES BANKAR

A. Informacion i përgjithshëm

Pyetje 1. Cili është pozicioni juaj në departamentin e kreditit? _________

Pyetje 2. Cila është eksperienca juaj në fushën e kreditit? (Vjetërsia në vite në këtë

aktivitet.)________________________________________

B. Norma e interesit për kredinë

Pyetje 3. Cila është norma e interesit të kredisë për bankën tuaj? (Kërkohet norma mesatare

vjetore e këtij viti.) ____________________

Pyetje 4. Në cilët nga faktorët e mëposhtëm bazoheni për përcaktimin e normës së interesit për

kredinë?

a. Norma e interesit të depozitave !__!

b. Fitimi që synohet të arrihet !__!

c. Kostoja operacionale !__!

d. Sinjalet e BSH për normën e interesit për kredinë !__!

e. Niveli i rrezikut !__!

f. Normat e interesit të bankave të tjera për kredinë !__!

g. Norma e interesit të bonove të thesarit !__!

Pyetje 5. Identifikoni një ndër faktorët e mësipërm si më të rëndësishmin: !__!

Pyetje 6. Si e konsideroni normën e interesit të kredisë që aplikon banka juaj në krahasim me

atë të tregut? (Zgjidhni një variant.)

a. Më të lartë !__!

b. Përfaqësuese të tregut !__!

c. Më të ulët !__!

d. Pa opinion !__!

Pyetje 7. Nëse keni zgjedhur a, b apo c tek pyetja e mësipërme specifikoni arsyet:

_______________________________________________________________
_________________________________

C. Llojet e kredisë që akordon banka juaj

Çfarë lloje kredish akordon banka juaj:

Pyetje 8. Sipas afateve kohore (Zgjidhni kategorinë/të që zë/në peshën më të madhe.)

a. Afatshkurtër !__!
b. Afatmesme !__!
c. Afatgjatë !__!

Pyetje 9. Nëse preferohet njëra nga llojet e kredive të mësipërme, jepni arsyen/t.

________________________________________________________

Pyetje 10. Sipas llojit të monedhës:

a. Lekë !__!

b. Monedhë e huaj !__!

Pyetje 11. Nëse akordohen kredi në monedhë të huaj, cilën/at prej tyre preferon banka juaj?

(Lejohen dy mundësi zgjedhjeje.)

a. USD !__!

b. DEM !__!

c. ITL !__!

d. GRD !__!

e. Të tjera !__! Specifiko: __________

Pyetje 12. Jepni arsyet për këto preferenca:1.____________________

           2.____________________

Pyetje 13. Duke pasur parasysh llojet e aktiviteteve ekonomike të poshtëshënuara, rradhitini ato

sipas preferencës së bankës tuaj në akordimin e kredive: (numri 1 i korrespondon aktivitetit më

të preferuar dhe numri 6 atij më pak të preferuar)

a. Industri

b. Ndërtim

c. Tregti

d. Shërbime

e. Transport

f. Bujqësi

!____!____!____!____!____!____!

     1       2       3       4       5       6

Pyetje 14. Jepni arsyet e preferencës për zgjedhjen e parë dhe të dytë (e dyta jo e

detyrueshme).

1._______________________________________________________

2._______________________________________________________

Pyetje 15. Duke pasur parasysh llojet e bizneseve të mëposhtme, rradhitini ato sipas

preferencës së bankës tuaj në akordimin e kredive:

a. Biznesi i vogël

b. Biznesi i mesëm

c. Biznesi i madh

!______!______!______!

       1           2           3

Pyetje 16. Jepni arsyen/t e preferencës për zgjedhjen e parë:

________________________________________________________

Pyetje 17. Si e vlerësoni realizimin e kredisë së dhënë nga banka juaj gjatë këtij viti në

krahasim me nivelin e kredisë së parashikuar në planin e biznesit të bankës për këtë vit:

a.  Nuk kemi dhënë kredi !__!

b.  Deri 50% !__!

c.  50-100% !__!

d.  100% !__!

e.  Mbi 100% !__!

Pyetje 18. Nëse ka devijim nga niveli i parashikuar jepni arsyen/t:

________________________________________________________

Pyetje 19. Si e konsideroni rrezikun e kredisë në Shqipëri?

a.  Shumë të lartë !__!

b.  Të lartë !__!

c.  Mesatar !__!

d.  Të ulët !__!

e.  Shumë të ulët !__!

f.  Nuk ekziston !__!

Pyetje 20. Jepni arsyen/t për zgjedhjen e mësipërme:

 _______________________________________________________________
_________________________________________________

D. Opinione të specialistëve të departamenteve të kreditit për bizneset dhe për procesin
       e akordimit të kredisë

Pyetje 21. Cilat mendoni se përbëjnë problemet më të rëndësishme që bankat identifikojnë
gjatë procesit të akordimit të kredive për bizneset? Problemet e poshtëshënuara rradhitini sipas
rëndësisë duke u nisur nga më i konsiderueshmi (nr. 1) deri tek ai më pak i konsiderueshmi (nr.
7).

a. Mungesa e traditës dhe e kulturës në marrëdhëniet bankë-klient.

b. Mangësi në planet e biznesit.

c. Paraqitje e bilanceve joreale.

d. Argumente të pamjaftueshme për të justifikuar dhënien e kredisë.

e. Mosnjohje e plotë e kërkesave të bankës për kredidhënie.

f. Mosnjohje e legjislacionit që lidhet me aktivitetin kreditues.

g. Të tjera. Specifiko:_____________________

!_____!_____!_____!_____!_____!_____!_____!

      1        2          3         4         5         6         7

Pyetje 22. A bashkoheni me mendimin e bizneseve se “Bankat nuk japin sa duhet kredi për
bizneset?”

a.  Po !__!

b.  Jo !__!

c.  Pa opinion !__!

Pyetje 23. A keni dijeni rreth tregut joformal të kreditit?

a.  Po !__!

b.  Jo !__!

c.  Pa opinion !__!

Pyetje 24. Nëse po, çfarë dini rreth këtij tregu?

________________________________________________________

E. Opinone për të ardhmen e procesit të kredidhënies

Pyetje 25. Cilat aktivitete ekonomike konsideroni ju më fitimprurëse për t’u angazhuar në

kredidhënie në të ardhmen? (Zgjidhni dy mundësi.)

a.  Industri !__!

b.  Ndërtim !__!

c.  Tregti !__!

d.  Shërbime !__!

e.  Transport !__!

f.   Bujqësi !__!

Pyetje 26. Si do të jetë niveli i kreditimit nga banka në të ardhmen?

a.  Më i lartë !__!

b.  I pandryshuar !__!

c.  Më i ulët !__!

d.  Pa opinion !__!

Pyetje 27. Norma e interesit të kredisë do të jetë:

a.  Më e lartë !__!

b.  E pandryshuar !__!

c.  Më e ulët !__!

d.  Pa opinion !__!

Pyetje 28. Jepni arsyet për zgjedhjen e mësipërme:

________________________________________________________

Ju falenderojmë për bashkëpunimin !


